
ՄՈՍԿՎԱՅՈՒՄ ՀԱՅ ԱՆՎԱՆԻ ԿՈՄՊՈԶԻՏՈՐ ԱՌՆՈ ԲԱԲԱՋԱՆՅԱՆԻ                             100- ԱՄՅԱԿԻՆ ՆՎԻՐՎԱԾ ՀՈԲԵԼՅԱՆԱԿԱՆ ՄԻՋՈՑԱՌՄԱՆԸ ԿՈՄԻՏԱՍԻ ԱՆՎԱՆ ԱԶԳԱՅԻՆ ՔԱՌՅԱԿԻ   ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

   Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ Մոսկվայում հայ անվանի կոմպոզիտոր Առնո Բաբաջանյանի  100-ամյակին նվիրված հոբելյանական միջոցառմանը Կոմիտասի անվան ազգային քառյակի   մասնակցությունն ապահովելու նպատակով՝

Հ Ր Ա Մ Ա Յ ՈՒ Մ   Ե Մ


    1. Հաստատել Մոսկվայում հայ անվանի կոմպոզիտոր Առնո Բաբաջանյանի                   100-ամյակին նվիրված հոբելյանական միջոցառմանը Կոմիտասի անվան ազգային քառյակի   մասնակցության ծրագիրը` համաձայն հավելվածի:   
      2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Միջազգային երաժշտական նախագծերին կոլեկտիվների մասնակցություն») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 1423,8 (մեկ միլիոն չորս հարյուր քսաներեք հազար ութ հարյուր) հազար դրամ` Մոսկվայում հայ անվանի կոմպոզիտոր Առնո Բաբաջանյանի 100-ամյակին նվիրված հոբելյանական միջոցառմանը Կոմիտասի անվան ազգային քառյակի  մասնակցության համար ճանապարհածախսի ապահովմանը: 
   3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Կոմիտասի անվան ազգային քառյակ» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
   4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
   5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:                                                                                    
                       	  		 ՎԱՀՐԱՄ ԴՈՒՄԱՆՅԱՆ








Հավելված
 ՀՀ կրթության, գիտության,
 մշակույթի և սպորտի նախարարի
-----  --------------- 2021 թ.
N --------- Ա/2  հրամանի 
ԾՐԱԳԻՐ
Մոսկվայում հայ անվանի կոմպոզիտոր Առնո Բաբաջանյանի  100- ամյակին նվիրված հոբելյանական միջոցառմանը Կոմիտասի անվան ազգային քառյակի   մասնակցության	

	1
	Կազմակերպության անվանում
	«Կոմիտասի անվան ազգային քառյակ» ՊՈԱԿ

	2
	Կազմակերպության գտնվելու վայր
	Ք․ Երևան, Իսահակյան 28

	3
	Ծրագրի անվանում
	Առնո Բաբաջանյանի 100-ամյակին նվիրված միջոցառում

	3.1
	Բովանդակություն
	2021թ լրանում է հայ մեծանուն կոմպոզիտոր Առնո Բաբաջանյանի 100 ամյակը, ինչի կապակցությամբ Առնո Բաբաջանյանի հիմնադրամը Ռուսաստանի Դաշնության Մոսկվա քաղաքի կոնսերվատորիայի դահլիճում սեպտեմբեի 11-ին կազմակերպել է համերգ: Վերոնշյալ համերգին մասնակցելու է  նաև Կոմիտասի անվան ազգային քառյակը: Համերգի ընթացքում քառյակը կկատարի Առնո Բաբաջանյանի «Լարային կվարտետ No.3»-ը, դաշնամուրային տրիո, Սոնատ ջութակի և դաշնամուրի համար՝ Գազազյան Հայկի նվագակցությամբ, դաշնամուրային պիեսներ՝ դաշնակահար Խաչիկ Անդրեասյանի նվագակցությամբ: 
Սեպտեմբերի 13-ին Չայկովսկու անվան ռուսական ազգային կոնսերվատորիայի դահլիճում կկայանա կոնսերվատորիայի 155 ամյակին նվիրված միջոցառում, որի ընթացքում քառյակը կկատարի Ղազարոս Սարյանի և Էդուարդ Միրզոյանի «Կվարտետ»-ը, «Կոմիտասի մանրանվագները»՝ Ասլամազյանի մշակումով:

	3.2
	Նպատակ

	   Հայկական երաժշտության հանրահռչակումը Կոմիտասի անվան ազգակին քառյակի բազմամյա գործունեության հիմնական առաքելությունն է: Քառյակը տասնյակ ելույթներ է ունեցել արտերկրում` տարբեր երկրների հանդիսատեսին ներկայացնելով Կոմիտասի երաժշտությունը, կատարել է բազմաթիվ հայ կոմպոզիտորների հեղինակած` քառյակների համար գրված երաժշտությունը: Այսօր էլ շարունակում է համագործակցել տարբեր կոմպոզիտորների հետ` խթանելով դասական երաժշտության զարգացմանը: Կոմիտասի անվան ազգային քառյակի ռուսաստանյան համերգները ևս մեկ հնարավորություն կտան արժևորելու  բաբաջանյանական, կոմիտասյան երաժշտությունը և Ռուսաստանի հանդիսատեսին ևս մեկ անգամ ներկայացնելու այդ երաժշտությունը:

	3.3
	Անցկացման ժամկետ
	2021 թ. սեպտեմբեր


	3.4
	Անցկացման վայր
	Ռուսաստանի Դաշնություն, քաղաք Մոսկվա


	3.5
	Ակնկալվող արդյունքներ

	Համերգներին մասնակցությունը հնարավորություն կտա հանդիպելու հիմնադրամի տնօրենի հետ՝ նրա հետ գործունեության նոր եզրեր և համատեղ նախագծեր,համերգներ իրականացնելու համար։ 

	3.6
	Ոչ ֆինանսական ցուցանիշներ
	Երկու համերգ

